
Vendim i Këshillit të Mediave të Shkruara të Kosovës ndaj 

ankesës së Haki Abazit kundër Albanian Post  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Haki Abazi kundër portalit të lajmeve Albanian Post lidhur me 

publikimin e lajmit me titull “Zëdhënësja e Përjetshme e 

Pushtetit”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 

                      



 

 

                     A R S Y E T I M I 

 

 

 

Ankuesi pretendon që media ka publikuar një shkrim me titull 

“Zëdhënësja e Përjetshme e Pushtetit”. Ankesa pretendon se me 

lajmin e publikuar është shkelur Kapitulli III (nxitja dhe 

gjuha e urrejtjes) të Kodit të Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

Ankuesi pretendon se nëpërmjet shkrimit media ka nxitur 

urrejtje kundrejt tij dhe kërkon nga media kërkimfalje 

publike në lidhje me pretendimet në shkrim.  

 

KMShK, pas leximit të ankesës dhe shkrimit, gjen se shkrimi 

është një opinion i cili, po ashtu, trajtohet sipas Kodit të 

Mediave. Në lidhje me pretendimin e ngritur nga ankuesi, KMShK 

gjen se gjuha e përdorur nuk është bërë mbi asnjë nga bazat 

e sanksionuara në Kod të Mediave. Pra, KMShK konstaton se nuk 

është shkelur kapitulli përkatës që ka të bëjë me nxitjen dhe 

gjuhën e urrejtjes. 

 

Andaj, KMShK vendos që ankesa të mos miratohet.  

 

 

 

 

Këshilli i Mediave të Shkruara të Kosovës 


